
	1. 
	ՀՀ ֆինանսների նախարարություն
01/2-4/21070-16, 2016-08-29
	Դիտողություններ և առաջարկություններ չկան։
	 
	

	2. 
	ՀՀ ԿԱ պետական եկամուտների կոմիտե

06/3-2/30488-17, 2017-08-14
	Առաջարկում ենք կարգավորել հետևյալ իրավահարա​բերու​թյունները.

1. ազատ տնտեսական գոտիների տեսակները՝ հաշվի առնելով Եվրասիական տնտեսական միության համապատասխան ոլորտը կարգավորող իրավական ակտերով սահմանված դրույթները,
2. «Տարածքային ազատ տնտեսական գոտի» հասկացությունը, տվյալ գոտու տարածքի իրավական կարգավիճակին առնչվող հարաբերությունները, մասնավորապես՝ մաքսային հսկողության գոտու կարգավիճակի հետ կապված հարաբերությունները,
3. տարածքային ազատ տնտեսական գոտիներին ներկայացվող պահանջները, այդ թվում՝ նշված տարածքների և այդ տարածքներում գործող՝ «Ազատ մաքսային գոտի» մաքսային ընթացակարգի կիրառության տարածքների սահմանազատման հետ կապված հարաբերությունները,
4. տարածքային ազատ տնտեսական գոտիներում կիրառվող սահմանափակումների հետ կապված հարաբերությունները, մասնավորապես առաջարկում ենք քննարկել արգելված գործունեության տեսակների առանձին սահմանման նպատակահարմարությունը,
5. տարածքային ազատ տնտեսական գոտիների գործողության ժամկետների հետ կապված հարաբերությունները:
6. Միաժամանակ, առաջարկում ենք նաև քննարկել Եվրասիական տնտեսական միության մաքսային օրենսգրքի 455-րդ հոդվածով Եվրասիական տնտեսական միության անդամ պետություններին ազգային օրենսդրության շրջանակներում կարգավորմանը վերապահ​ված՝ ազատ տնտեսական գոտիներին վերաբերող առանձնահատկությունների՝ Նախագծով կարգավորման կամ մաքսային օրենսդրության շրջանակներում կարգավորման նպատակա​հարմարությունը, ինչպես նաև տարածքային ազատ տնտեսական գոտիներում հարկային կարգավորմանը վերաբերող առանձնահատկությունները Նախագծով կարգա​վորելու կամ հարկային օրենսգրքում համապատասխան փոփոխությունների հետ միաժա​մանակ կարգավորելու նպատակահարմարությունը:


	Ընդունվել է։
	Կատարվել է համապատասխան փոփոխություն։

	3. 
	ՀՀ ԿԱ պետական եկամուտների կոմիտե

01/3-2/31655-16, 2016-10-19

	1․ Օրենքի 6-րդ հոդվածում, հնարավոր տարընկալումներից խուսափելու նպատակով, առաջարկում ենք «ընտրությամբ» բառը փոխաիրնել «որոշմամբ» բառով:   


	Ընդունվել է։
	Կատարվել է համապատասխան փոփոխություն։

	4. 
	
	2․ Օրենքի 6-րդ հոդվածի 3-րդ մասում նույն հոդվածի 1-ին մասի 2-րդ և 3-րդ կետերով նախատեսված պահանջների հետ մեկտեղ ազատ տնտեսական գոտու` «Ազատ մաքսային գոտի» մաքսային ընթացակարգի կիրառության տարածքի համար առաջարկում ենք ավե​լացնել նաև նշված հոդվածի 1-ին մասի 6-րդ և 8-րդ կետերով նախատեսված պահանջ​ները` հաշվի առնելով նշված տարածքում գործունեության իրականացման առանձնահատկու​թյուն​ները:

Միաժամանակ, առաջարկում ենք հստակեցնել Օրենքի 6-րդ հոդվածի 1-ին մասով նախատեսված պահանջների կիրառությունը տարածքային սկզբունքով ստեղծված ազատ տնտեսական գոտիների համար, քանի որ նման պահանջների առաջադրումը նշված տա​րածք​ների համար լրացուցիչ հիմնավորման կարիք ունի:


	Ընդունվել է առաջարկության առաջին մասով։ 

Տարածքային սկզբունքով ստեղծված ազատ տնտեսական գոտիների մասով տես ՀՀ տնտեսական զարգացման և ներդրումների նախարարության դիրքորոշումը ՀՀ ԿԱ պետական եկամուտների կոմիտեի 4-րդ դիտողության մասով։
	Կատարվել է համապատասխան փոփոխություն։

	5. 
	
	3․ Օրենքից հանել 12-րդ հոդվածի 4-րդ մասը` հաշվի առնելով այն հանգամանքը, որ մաքսային մարմինների կողմից մաքսային հսկողության իրականացման իրավական հիմքերի սահմանումը չի հանդիսանում նշված Օրենքի կարգավորման առար​կա:


	Ընդունվել է։
	Կատարվել է համապատասխան փոփոխություն։

	6. 
	
	4․ Համակարծիք չլինելով վերոնշյալ գրությամբ ներկայացված տարածքային ազատ տնտեսական գոտիների գործարկման համար համապատասխան իրավահարաբերություն​ների կարգավորման վաղաժամ լինելու հանգամանքի հետ, կարծում ենք, որ մաքսային իրավահարաբերությունները կարգավորող Եվրասիական տնտեսական միության իրավական ակտերով նախատեսված են համապատասխան իրավական հիմքեր՝ տարած​քային ազատ տնտեսական գոտիների ստեղծման համար, այդ թվում` մինչև «Եվրասիական տնտեսական միության մաքսային օրենսգրքի մասին» պայմանագրի ընդունումը: Ավելին, նշված պայմանագրի նախագծի քննարկումների ժամանակ հայկական կողմը հայտնել է տարածքային ազատ տնտեսական գոտիների ստեղծման մտադրության մասին:  

Հաշվի առնելով նշվածը` առաջարկում ենք Օրենքով նախատեսել նաև տարածքային ազատ տնտեսական գոտիներին վերաբերող կարգավորումներ և Օրենքով հստակ տարան​ջա​տել նշված գոտիներին վերաբերող իրավահարաբերությունները: Նշվածով պայմանա​վորված` առաջարկում ենք նաև Օրենքի 11-րդ հոդվածում հստակ սահ​մանել, որ ազատ տնտեսական գոտու տարածքի այն հատվածը, որտեղ կիրառվելու է «Ազատ մաքսային գոտի» ընթացա​կարգը, ենթակա է տարանջատման ազատ տնտեսական գոտու մնացած հատվածից և «Ազատ մաքսային գոտի» մաքսային ընթացակարգի կիրա​ռության տարածքը կարող է գոր​ծել միայն դրա սահ​մա​նա​գծերին ներկայացվող պահանջ​ների ապահովված լինելու վերա​բերյալ վերադաս մաքսային մարմնի համապատասխան եզրակացության առկայու​թյան դեպքում:


	Չի ընդունվել։

Ներկայումս տարածքային սկզբունքով ստեղծված ազատ տնտեսական գոտիների առանձնահատկությունները սահմանված են 2010 թվականի հունիսի 18-ի «Մաքսային միության մաքսային տարածքում ազատ (հատուկ) տնտեսական գոտիների և «ազատ մաքսային գոտի» մաքսային ընթացակարգի հետ կապված հարցերի վերաբերյալ» համաձայնագրով, որով որոշակի առանձնահատկություններ նախատեսված են միայն Կալինինգրադի և Մագադանի հատուկ տնտեսական գոտիների համար։ Ներկայումս քննարկվող ԵԱՏՄ միասնական մաքսային օրենսգիրքը, թեև պարունակում է տարածքային սկզբունքով ստեղծված ազատ տնտեսական գոտիների առանձնահատկությունները կարգավորող դրույթներ, ներկայումս դեռևս գտնվում է քննարկումների փուլում, իսկ աշխատանքային փաստաթղթին նախագծում հղում անելը նպատակահարմար չէ։ Բացի այդ ՀՀ ԿԱ պետական եկամուտների կոմիտեի կողմից հստակ նշված չեն ԵԱՏՄ իրավական ակտերով նախատեսված համապատասխան իրավական հիմքերը։ Այսպիսով, հաշվի առնելով նաև այն հանգամանքը, որ ԵԱՏՄ միասնական մաքսային օրենսգրքի ընդունման ժամկետները դեռևս պարզ չեն, իսկ ««Ազատ տնտեսական գոտիների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագծի «Ազատ տնտեսական գոտիների մասին» ՀՀ օրենքի ներկայացման համար ՀՀ կառավարության կողմից սահմանված են հստակ ժամկետներ (2017 թվականի հունվարի 1-ին տասնօրյակ), նպատակահարմար ենք գտնում այս փուլում տարածքային սկզբունքով ստեղծված ազատ տնտեսական գոտիներին առնչվող դրույթները օրենքի նախագծում չներառել։
	

	7. 
	
	5․ Թեև Օրենքի 2-րդ հոդվածով նախատեսվել են ազատ տնտեսական գոտիների ստեղծման նպատակներ, գտնում ենք, որ նշվածի վերաբերյալ մեր կողմից նախկինում ներկայացված առաջարկը ընդունվել է մասնակիորեն և անհրաժեշտ ենք համարում Օրենքով ՀՀ կառավարությանը վերապահել աշխատատեղերի նվազագույն քանակների և ներդրումների նվազագույն ծավալների սահմանման համապատասխան իրավասություն:


	Չի ընդունվել։

ՀՀ տնտեսական զարգացման և ներդրումների նախարարությունը խիստ կարևորում է նոր ներդրումների և նոր աշխատատեղերի ստեղծումն, ազատ տնտեսական գոտիներն էլ նոր ներդրումները խթանելու ու նոր աշխատատեղեր ստեղծելու նպատակ ունեն, ինչն արտացոլված է նախագծում։ Սակայն ազատ տնտեսական գոտիներում շահագործման թույլտվություն ստանալու համար որոշակի հստակ սահմանաչափեր սահմանելը նպատակահարմար չէ, հաշվի առնելով ազատ տնտեսական գոտիներում իրականացվող խիստ տարբեր գործունեության տեսակներն, ինչպես նաև այն, որ նույնիսկ մեկ ոլորտում գործունեության առանձնահատկություններից ելնելով, կարող են ստեղծվել տարբեր քանակի աշխատատեղեր կամ պահանջվել տարբեր ներդրումներ՝ կախված աշխատատեղի որակական հատկանիշներից և կիրառվող տեխնոլոգիական լուծումներից, ինչպես նաև ներկայումս գործող ազատ տնտեսական գոտիների շահագործողներով հագեցվածության մակարդակը։ Օրենսդրորեն ներդրումների և աշխատատեղերի սահմանաչափեր սահմանելը նպատակահարմար է միայն այդ դեպքում, եթե այն  տրամաբանորեն կհանգեցնի շահագործման թույլտվություն ստանալու ընթացակարգերի կրճատմանը, ավտոմատացմանը՝ վերացնելով ներդրումային ծրագիրը հանձնաժողովի կողմից գնահատելու և դրա հիման վրա ՀՀ կառավարության որոշումը կայացնելու անհրաժեշտությունը։ Այլապես ազատ տնտեսական գոտում գործող ընկերությունների համար որևէ լրացուցիչ պահանջներ ու գործունեության շրջանակները սահմանելը դառնում է լրացուցիչ բեռ տնտեսավարողի համար, իսկ ՀՀ ազատ տնտեսական գոտիներն ոչ գրավիչ, հետևբար և անմրցունակ։
	

	8. 
	
	6․ Առաջարկում ենք նաև թվագրումը հանել Օրենքի այն հոդվածներից, որոնք բաղկացած են մի մասից: 


	Ընդունվել է։
	Կատարվել է համապատասխան փոփոխություն։

	9. 
	
	7․ Նախագծի 2-րդ հոդվածից անհրաժեշտ է հանել «6-րդ հոդվածի» բառերը` հաշվի առնելով այն հանգամանքը, որ մինչև Օրենքն ուժի մեջ մտնելը ստեղծված ազատ տնտեսական գոտիների վրա նույնպես պետք է տարածվեն Օրենքի 6-րդ հոդվածով սահմանվող չափանիշները կամ դրանց մի մասը:

	Ընդունվել է։
	Կատարվել է համապատասխան փոփոխություն։

	10. 
	ՀՀ արդարադատության նախարարություն

	Նախագծի 3-րդ հոդվածի համաձայն լիազոր մարմինը տնտեսական քաղաքականության մշակման բնագավառում կառավարության կոմից լիազորված պետական կառավարման մարմին է: Իսկ նախագծի 7-րդ հոդվածի 1-ին մասի 5-րդ կետի համաձայն լիազոր մարմինը իրականացնում է ՀՀ օրենսդրությամբ նախատեսված այլ գործառույթներ: Ելնելով ինչպես 7-րդ հոդվածի վերնագրից (<Լիազոր մարմնի լիազորությունները>), այնպես էլ դրա բովանդակությունից, կարելի է եզրակացնել, որ 5-րդ կետում խոսքը լիազոր մարմնի լիազորությունների մասին է: 

ՀՀ Սահմանադրության 6-րդ հոդվածի համաձայն պետական և տեղական ինքնակառավարման մարմիններն ու պաշտոնատար անձինք իրավասու են կատարելու միայն այնպիսի գործողություններ, որոնց համար լիազորված են Սահմանադրությամբ կամ օրենքներով: Մինչդեռ նախագծի 7-րդ հոդվածի 1-ին մասի 5-րդ կետում <օրենսդրություն> բառը ենթադրում է, որ այդ լիազորությունները բացի օրենքներից կարող են սահմանվել նաև այլ իրավական ակտերով, ինչը հակասում է ՀՀ Սահմանադրության 6-րդ հոդվածին:


	Ընդունվել է:
	Կատարվել է համապատասխան փոփոխություն:

	11. 
	
	Նախագծի 6-րդ հոդվածի 2-րդ մասի համաձայն շահագործողների ռեեստրում ներառվում են այն հայտատուները, որոնք կառավարության կողմից ստացել են տվյալ ազատ տնտեսական գոտու շահագործողների ռեեստրում ներառվելու թույլտվություն՝ գործարար ծրագրի վերաբերյալ Հանձնաժողովի դրական եզրակացության հիման վրա, որից հետո կնքվել է պայմանագիր տվյալ ազատ տնտեսական գոտու Կազմակերպչի հետ և դրա վերաբերյալ տեղեկացրել են Լիազոր մարմնին:

Գտնում ենք, որ նախագիծը չի կարգավորում այն հարցը, թե ինչ կարգով և ինչպիսի ժամկետներում է տրամադրվում անձանց ազատ տնտեսական գոտու շահագործողների ռեեստրում ներառվելու կապակցությամբ եզրակացությունը, կարող է արդյոք տրվել բացասական եզրակացություն, եթե այո, ապա որ դեպքերում Հանձնաժողովի բացասական եզրակացությունը կարող է վերանայվել կամ փոփոխվել: Նշված հարցերն անհրաժեշտ է կարգավորել կամ նախագծով կամ էլ Կառավարության համապատասխան որոշմամբ:


	Ընդունվել է մասնակի:


	Համաձայն Նախագծի Հայտատուի` տվյալ ազատ տնտեսական գոտու շահագործողների ռեեստրում ներառվելու թույլտվության տրամադրման, երկարաձգման և դադարեցման կարգը սահմանում է կառավարությունը: Դրա հետ մեկտեղ հանձնաժողովի ձևավորման կարգը, լիազորությունների շրջանակը և գործունեության կարգը սահմանվում է  կառավարության կողմից:



	12. 
	
	Նախագծի 6-րդ հոդվածի 9-րդ մասի 2-րդ կետի համաձայն շահագործողների ռեեստրից շահագործողը հանվում է հետևյալ հիմքերից որևէ մեկի առկայության դեպքում՝ 1) հանձնաժողովի եզրակացության հիման վրա և 2) կառավարության որոշմամբ հանձնաժողովի եզրակացության հիման վրա:

Գտնում ենք, որ վերոնշյալ կարգավորումից պարզ չէ, թե կառավարությունը հանձնաժողովի եզրակացության  հիման վրա է որոշում ընդունում շահագործողին շահագործողների ռեեստրից հանելու վերաբերյալ, թե կառավարության որոշման հիման վրա է Հանձնաժողովը եզրակացություն կայացնում շահագործողների ռեեստրից հանելու վերաբերյալ:


	Ընդունվել է:
	Կատարվել է համապատասխան փոփոխություն:

	
	
	Նախագծի 6-րդ հոդվածի 9-րդ մասի 2-րդ կետի ա) ենթակետի համաձայն անձին շահագործողների ռեեստրից հանելու հիմք է սկզբնական և/կամ հերթական հայտարարագրում կեղծ կամ ոչ ճշգրիտ կամ աղավաղված տվյալներ ներկայացնելու և դրանք հայտնաբերելու օրվանից 10-օրյա ժամկետում շահագործողի կողմից հայտարարագիրը շտկված վիճակում լիազոր մարմին չներկայացնելը: Գտնում ենք, որ նշված կարգավորումից պարզ չէ, թե տվյալների կեղծված կամ աղավաղված լինելն ում կողմից հայտնաբերվելու օրվանից է հաշվարկվում 10-օրյա ժամկետը, շահագործողի, թե լիազոր կամ այլ մարմնի: Եթե խոսքը շահագործողի մասին է, ապա խոսք կարող է լինել միայն <ոչ ճշգրիտ տվյալների մասին>, քանի որ տեղեկությունների կեղծված կամ աղավաղված լինելը դիտավորություն է ենթադրում, ուստի դրանք շահագործողի կողմից կատարված լինելու պայմաններում շահագործողի կողմից հայտնաբերվել չեն կարող: Իսկ եթե խոսքը վերաբերում է որևէ այլ մարմնի կողմից կեղծ, ոչ ճշգրիտ կամ աղավաղված տեղեկությունների հայտնաբերմանը, ապա գտնում ենք, որ անտեսվում է շահագործողի՝  դրա մասին ծանուցվելու իրավունքը, քանի որ նախագծով տվյալների շտկման համար նախատեսված 10-օրյա ժամկետի սկիզբը սկսում է հայտնաբերելու, և ոչ թե շահագործողին ծանուցելու պահից:
	Ընդունվել է:
	Կատարվել է համապատասխան փոփոխություն:

	
	
	Նախագծի 6-րդ հոդվածի 2-րդ մասի համաձայն շահագործողների ռեեստրում ներառվելու թույլտվություն տալու մասին ՀՀ կառավարության որոշումը ներառում է տվյալ ազատ տնտեսական գոտում շահագործողի կողմից իրականացվող գործունեության տեսակները, տվյալ ազատ տնտեսական գոտու անվանումը (տվյալ ազատ տնտեսական գոտին մի քանի մասերից բաղկացած լինելու դեպքում՝ տվյալ ազատ տնտեսական գոտում շահագործողի գործունեության հասցեն): Մինչդեռ շահագործողի գործունեությունն ինքնին հասցե ունենալ չի կարող, հասցե կարող է ունենալ գործունեության իրականացման վայրը:

Ուստի առաջարկում ենք նախագծի 6-րդ հոդվածի 2-րդ մասը <գործունեություն> բառից հետո լրացնել <իրականացման վայրը> արտահայտությամբ:
	Ընդունվել է:
	Կատարվել է համապատասխան փոփոխություն:

	
	
	Նախագծի 3-րդ հոդվածի համաձայն տվյալ օրենքի իմաստով հանձնաժողովը կառավարության սահմանված կարգով ստեղծված ազատ տնտեսական գոտիների հարցերով մշտապես գործող միջգերատեսչական հանձնաժողովն է: Գտնում ենք, որ անհրաժեշտ է <Ազատ տնտեսական գոտիների մասին> ՀՀ օրենքով սահմանել հանձնաժողովի լիազորությունները, այդ թվում՝ նաև այն լիազորությունները, որոնք կապված են շահագործողների ռեեստրում ներառվելու համար հանձնաժողովի կողմից տրամադրվող եզրակացության հետ՝ հաշվի առնելով նաև այն հանգամանքը, որ նախագծի տարբեր հոդվածներում (4-րդ, 6-րդ և այլն)  խոսվում է եզրակացության կամ դրական եզրակացության մասին՝ առանց բացահայտելու դրանց իրավական հիմքերը և տրման կարգը: Իսկ ՀՀ կառավարության որոշմամբ կարող է սահմանվել հիշյալ հանձնաժողովի կազմը և գործունեության կարգը, ինչպես դա նախատեսված է նախագծի 3-րդ հոդվածի 6-րդ կետում:
	Ընդունվել է:
	Կատարվել է համապատասխան փոփոխություն:

	
	
	Օրենսդրական տեխնիկայի կանոնները մասամբ պահպանված չեն: Այսպես`  <Իրավական ակտերի մասին> ՀՀ օրենքի 45-րդ հոդվածի 2-րդ մասի համաձայն իրավական ակտերում պետք է բացառվեն  իրավական  նորմերի անհիմն կրկնությունները: Մինչդեռ նախագծի 6-րդ մասի 12-րդ կետում 2-րդ նախադասությունը երկու անգամ է կրկնվում:
	Չի ընդունվել: Նախադասությունը չի կրկնվում: Խոսքը ազատ տնտեսական գոտում ազատ տնտեսական գոտու ստեղծման մասին որոշմամբ սահմանված գործունեության տեսակների և դրանցից տարբերվող գործունեության տեսակների իրականացման և արտոնություններից օգտվելու շահագործողների և շահագործող չհանդիսացողների իրավունքի մասին է: 
	

	13. 
	ՀՀ միջազգային տնտեսական ինտեգրման և բարեփոխումների նախարարություն

01/313-16, 08.02.2016
	Առաջարկում ենք օրենքով սահմանել, որ ազատ տնտեսական գոտին կարող է ստեղծվել, եթե դրա արդյունքում  ստեղծվելու են նոր աշխատատեղեր և (կամ) ներդրվելու են նորագույն տեխնոլոգիաներով համալրված արտադրություններ, և (կամ) կատարվելու են կապիտալ ներդրումներ: Միաժամանակ, սահմանել, որ աշխատատեղերի նվազագույն քանակը, նորագույն տեխնոլոգիաների և ներդրումների նվազագույն ծավալը որոշում է ՀՀ կառավարությունը:


	Ընդունվել է մասնակի։

ՀՀ տնտեսական զարգացման և ներդրումների նախարարությունը խիստ կարևորում է նոր ներդրումների և նոր աշխատատեղերի ստեղծումն, ազատ տնտեսական գոտիներն էլ նոր ներդրումները խթանելու ու նոր աշխատատեղեր ստեղծելու նպատակ ունեն, ինչն արտացոլված է նախագծում։ Սակայն ազատ տնտեսական գոտիներում շահագործման թույլտվություն ստանալու համար որոշակի հստակ սահմանաչափեր սահմանելը նպատակահարմար չէ, հաշվի առնելով ազատ տնտեսական գոտիներում իրականացվող խիստ տարբեր գործունեության տեսակներն, ինչպես նաև այն, որ նույնիսկ մեկ ոլորտում գործունեության առանձնահատկություններից ելնելով, կարող են ստեղծվել տարբեր քանակի աշխատատեղեր կամ պահանջվել տարբեր ներդրումներ՝ կախված աշխատատեղի որակական հատկանիշներից և կիրառվող տեխնոլոգիական լուծումներից, ինչպես նաև ներկայումս գործող ազատ տնտեսական գոտիների շահագործողներով հագեցվածության մակարդակը։ Օրենսդրորեն ներդրումների և աշխատատեղերի սահմանաչափեր սահմանելը նպատակահարմար է միայն այդ դեպքում, եթե այն  տրամաբանորեն կհանգեցնի շահագործման թույլտվություն ստանալու ընթացակարգերի կրճատմանը, ավտոմատացմանը՝ վերացնելով ներդրումային ծրագիրը հանձնաժողովի կողմից գնահատելու և դրա հիման վրա ՀՀ կառավարության որոշումը կայացնելու անհրաժեշտությունը։ Այլապես ազատ տնտեսական գոտում գործող ընկերությունների համար որևէ լրացուցիչ պահանջներ ու գործունեության շրջանակները սահմանելը դառնում է լրացուցիչ բեռ տնտեսավարողի համար, իսկ ՀՀ ազատ տնտեսական գոտիներն ոչ գրավիչ, հետևբար և անմրցունակ։
	

	14.  
	ՀՀ կառավարության աշխատակազմի իրավաբանական վարչություն
	1. Նախագծով նոր խմբագրությամբ տրվող օրենքի 

2. 2-րդ հոդվածի 1-ին մասի <<հարցերով>> բառն 

3. առաջարկում ենք փոխարինել <<հետ կապված 

4. հարցերի վերաբերյալ>> բառերով, հաշվի առնելով 

5. համաձայնագրի հայերեն պաշտոնական տեքստը:


	Ընդունվել է:
	Կատարվել է համապատասխան փոփոխություն:

	15. 
	
	6. Նախագծով նոր խմբագրությամբ տրվող օրենքի

7.  3-րդ հոդվածի 1-ին մասի 1-ին կետի դրույթը 

8. ամբողջովին չի արտացոլում 2010 թվականի հունիսի 1

9. 8-ի Մաքսային միության մաքսային տարածքում 

10. ազատ (հատուկ) տնտեսական գոտիների և ազատ

11.  մաքսային գոտի մաքսային ընթացակարգի հետ 

12. կապված հարցերի վերաբերյալ համաձայնագրի 

13. (այսուհետ` Համաձայնագիր) 1-ին հոդվածի 1-ին 

14. մասի 1-ին կետի դրույթները:


	Ընդունվել է:
	Կատարվել է համապատասխան փոփոխություն:

	16. 
	
	15. Նախագծով նոր խմբագրությամբ տրվող օրենքի 

16. 3-րդ հոդվածի 1-ին մասի 6-րդ կետի դրույթը՝ ՀՀ

17.  կառավարության կողմից հանձնաժողովի 

18. <<լիազորությունների շրջանակը>> սահմանելու 

19. մասով հակասում է ՀՀ Սահմանադրության 6-րդ 

20. հոդվածին, համաձայն որի պետական և տեղական 

21. ինքնակառավարման մարմինների ու 

22. պաշտոնատար անձանց լիազորությունները 

23. սահմանվում են միայն սահմանադրությամբ կամ 

24. օրենքով:


	Ընդունվել է:
	Կատարվել է համապատասխան փոփոխություն: Նախագիծը լրացվել է հանձնաժողովի լիազորությունները սահմանող նոր հոդվածով:

	17. 
	
	25. Նախագծով նոր խմբագրությամբ տրվող օրենքի 

26. 5-րդ հոդվածը խնդրահարույց է, քանի որ այն ըստ 

27. էության չի սահմանում կոնկրետ չափանիշներ: 

28. Այդ չափանիշների մի մասը կարող է անտեսվել 

29. ՀՀ կառավարության կողմից, կամ կարող են 

30. սահմանվել այլ չափանիշներ: 

31. Այս կարգավորումների հետևանքով նախատեսված

32.  չափանիշները ստանում են դեկլարատիվ բնույթ,

33.  ինչը չի համապատասխանում ՀՀ 

34. Սահմանադրության 79-րդ հոդվածով 

35. ամրագրված իրավական որոշակիության 

36. սկզբունքին:


	Ընդունվել է մասնակի:
	Կատարվել է համապատասխան փոփոխություն: Գործնականում կարող են լինել տարբեր տեսակի և ուղղվածության ազատ տնտեսական գոտիներ, որոնց համար նույն պահանջներ առաջադրելը կլինի ոչ համաչափ և ոչ նպատակահարմար տնտեսական արդյունավետության տեսանկյունից: Օրինակ` հետազոտական ԱՏԳ-ում բեռնման և բեռնաթափման համար միջոցների նախատեսումը լրացուցիչ չհիմնավորված ծախս կհանդիսանա մասնավորի համար: Իսկ արդյունաբերական ԱՏԳ-ի համար  վերոնշյալ պահանջը պարտադիր է: Պահանջների ողջ հնարավոր ծավալը մասնավոր գործընկերոջ համար կանխատեսելի դարձնելու նպատակով հոդվածում ներառվել է հնարավոր պահանջների առավելագույն շրջանակ, որը կարող է կրճատվել կառավարության որոշմամբ: Այս խմբագրության դեպքում կառավարության որոշմամբ լրացուցիչ պահանջներ (ավելին, քան ներկայումս նախատեսված է հոդվածով) առաջադրելը բացառված է:

	18. 
	
	37. Նախագծով նոր խմբագրությամբ տրվող օրենքի 

38. 6-րդ հոդվածի 2-րդ մասն առաջարկում ենք

39.  խմբագրել այնպես, որ պարզ լինի, թե

40.  << որից հետո կնքել են պայմանագիր տվյալ 

41. ազատ տնտեսական գոտու Կազմակերպչի հետ և 

42. դրա վերաբերյալ տեղեկացրել են Լիազոր 

43. մարմնին>> արտահայտությունը վերաբերվում է 

44. նախքան թույլտվության ստացումը, թե դրանից 

45. հետո կատարվող գործողությունների:


	Ընդունվել է:
	Կատարվել է համապատասխան փոփոխություն:

	19. 
	
	46. Նախագծով նոր խմբագրությամբ տրվող օրենքի 

47. 6-րդ հոդվածի 6-րդ մասը խնդրահարույց է, քանի 

48. որ դրանում սահմանվում է լիազոր մարմնի 

49. ստուգում անցկացնելու լիազորություն և 

50. սահմանվում է այդ ստուգումն անցկացվում է 

51.  օրենքի 7-րդ հոդվածի 1-ին մասի 4-րդ կետին 

52. համապատասխան, մինչդեռ այդ կետում

53.  սահմանվում է ընդամենը, որ լիազոր մարմինը

54.  համագործակցում է այլ մարմինների հետ ազատ 

55. տնտեսական գոտու կազմակերպչի և 

56. շահագործողների պարտավորությունների 

57. կատարման մշտադիտարկման համար 

58. անհրաժեշտ տեղեկատվությունը հավաքագրելու 

59. հարցում:


	Ընդունվել է:
	Կատարվել է համապատասխան փոփոխություն 6-րդ և 7-րդ հոդվածներում:

	20. 
	
	60. Նախագծով նոր խմբագրությամբ տրվող օրենքի

61.  6-րդ հոդվածի 8-րդ մասն անհրաժեշտ է 

62. հստակեցնել, սահմանելով թե հայտարարագիրը 

63. երբ է ներկայացվում՝ գործունեության սկզբից մեկ

64. տարին լրանալուց, թե օրացույցային տարին

65.  լրանալուց հետո:


	Ընդունվել է:
	Կատարվել է համապատասխան փոփոխություն:

	21. 
	
	Նախագծով նոր խմբագրությամբ տրվող օրենքի 6-րդ հոդվածի 11-րդ և 14-րդ մասերը առաջարկում ենք հանել, քանի որ 11-րդ կետի դրույթն արդեն իսկ ներառված է 14-րդ հոդվածում իսկ 14-րդ մասում նշված հարցը կարգավորված է նույն հոդվածի 12-րդ կետում՝ ընդհանուր կանոնով:
	Ընդունվել:
	Կատարվել է համապատասխան փոփոխություն:

	22. 
	
	66. Նախագծով նոր խմբագրությամբ տրվող օրենքի 

67. 6-րդ հոդվածի 12-րդ մասի կարգավորումներից 

68. ելնելով անհրաժեշտ է համապատասխան 

69. փոփոխություններ ներառել նաև առանձին 

70. հարկատեսակների վերաբերյալ համապատասխան

71.  օրենքներում, սահմանելով նաև մեխանիզմներ 

72. արտոնությունների կիրառման ենթակա և ոչ 

73. ենթակա գործունեության տարանջատման համար:


	Ընդունվել է:
	Շահագործողի կողմից ազատ տնտեսական գոտու ստեղծման մասին կառավարության որոշմամբ սահմանված գործունեության տեսակներից տարբերվող գործունեության տեսակներ իրականացնելու հնարավորությունը հանվել է:

	23. 
	
	74. Նախագծով նոր խմբագրությամբ տրվող օրենքի 

75. 10-րդ հոդվածի 2-րդ մասի դրույթն ամբողջովին

76.  չի արտացոլում Համաձայնագրի 9-րդ հոդվածի

77.  1-ին մասի դրույթները:


	Ընդունվել է:
	Կատարվել է համապատասխան փոփոխություն:

	24. 
	
	78. Նախագծով նոր խմբագրությամբ տրվող օրենքի

79.  11-րդ հոդվածի 2-րդ մասն անհրաժեշտ է 

80. խմբագրել, սահմանելով որ ՀՀ կառավարությունը 

81. սահմանում է կարգ:


	Ընդունվել է:
	Կատարվել է համապատասխան փոփոխություն:

	25. 
	
	82. Նախագծով նոր խմբագրությամբ տրվող օրենքի 

83. 15-րդ հոդվածն անհրաժեշտ է հանել, քանի որ 

84. նախագծով առաջարկվող խմբագրությունն ուժի

85.  մեջ կմտնի 3-րդ հոդվածով սահմանված կարգով:


	Չի ընդունվել:

Նախագծի 3-րդ հոդվածով սահմանված կարգով ուժի մեջ կմտնի ««Ազատ տնտեսական գոտիների մասին» Հայաստանի Հանրապետության օրենքում փոփոխություններ և լրացում կատարելու մասին» Հայաստանի Հանրապետության օրենքի նախագիծը: Հակառակ դեպքում, բուն օրենքը հրապարակվելուց կունենա 15 հոդված` առանց ուժի մեջ մտնելը սահմանող հոդվածի:
	

	
	
	86. Նախագծում նոր լրացված 8-րդ հոդվածի 1-ին
87.  մասի 2-րդ և 4-րդ կետերը մասամբ կրկնում են
88.  միմյանց, բացի այդ գտնում ենք, որ քանի որ 
89. գնահատման չափանիշները սահմանվելու են ՀՀ 
90. կառավարության կողմից դրանք պետք է ներառեն
91.  նաև անցողիկ շեմը:

	Ընդունվել է:
	Կատարվել է համապատասխան փոփոխություն:


ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ   

 ՏՆՏԵՍԱԿԱՆ ԶԱՐԳԱՑՄԱՆ ԵՎ                                                                                              ՍՈՒՐԵՆ ԿԱՐԱՅԱՆ
ՆԵՐԴՐՈՒՄՆԵՐԻ ՆԱԽԱՐԱՐ 

